
Me an so mia chi e che stä, 
 furse un siur o un povar dasprä, 
ma chi ha invintä la maratona 
 al gläva d'avigh la gamba bona. 
  
La storia la dis c'lè stä un sulda, 
un cert Filippide un bris..."gazzè''  
che dop la vittoria coi Persian, 
 (par via ad la posta cl'andava pian)  
 
A î'ha decis, con tant curagg! 
da purtä lii al bell messagg': 
 e, seinsa cointä nè di nè tri, 
 al prode Filippide a l'è parti. 
 
 Via, via, sinter, bosch, muntagn, 
 farm, seed, fadiga e tant magagn,  
quarantadiichilometar ad cursa a pé,  
da Maratona a Atene in menu d'un dè.  
 
Quand pò finalmeint a l'è rivä, 
 in mezz la piassa davanti al Re, 
con fil ad vuz la ditt:- VITTORIA !  

- e l'è cascä zù, mort ad gloria.  

-  
Me n' so mia sle custa la vritä, 
 osle na balla che í'han cointä, 
 ma la maratona, mia par gnint,  
la g'ha un gross fascino in sla gint.  
 
A l'è un fascino tiitt aspecial, 
 l'è in fenomeno urmäi mundial 
 e'l'è quasi advintä- una mania  



che quand la 't ciæppa la va pö via.  
Adess, il maraton i vann a ruba: 
 Piaseinza, Londra, New York, Cuba, 
 e in d'na miccia d'ätar cittä 
 con tant concurreint a garregiä; 
  
L'è l'ubbietiv dal curridur,  
curr la maratona a l'è, un unur,  
con la stess spirit ad De Coubertin,  
che con la maratona al calza bein;  
 
Curra i giuvan con i'ansian, 
 om, insema il donn, tamme gnan, 
 curra i brocc coi gross campion,  
con la stessa mutivassion.  
 
Si, la maratona l'è custa che ! 
 quarantaduchilometar ad cursa a pè,  
quarantadiichilometar ad passion, 
 pò, quand at riv -- che sudisfassion ! –  
 
Quand at ved al traguard, là, in fond, 
 at sadvis da es al padron dal mond,  
anca la fadiga, pr'incant la vula via. 
 parchè la maratona l'è sport e puesia, 


